
QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
JOSEPH R. MICALLEF

Seduta tal-21 ta' Jannar, 2010

Citazzjoni Numru. 37/2008

Peter Paul MUSCAT

VS

Mario MUSCAT fiismu proprju kif ukoll ghan-nom u in
rapprezentanza tas-socjeta’ Muscat Marine Limited (C-
15259); Cranes & Commercial Sales Limited (C-5874) ga
maghrufa bhala J. Cassar Commercial Plant Sales
Limited; John Portelli Enterprises Limited (C-4230);
International Timber Products Limited (C-18971); F.X.
Borg Furniture Limited (C-2214); United Equipment Co.
(UNEC) Limited (C-10827); Joseph Caruana Co. Ltd. (C-
5918); Bank of Valletta p.l.c. (C-2833); ir-Registratur tal-
Qrati; u b’degriet tat-18 ta’ Settembru, 2008, issejjah fil-
kawza |-Avukat Generali

[I-Qorti:

Rat ir-Rikors imressaq fl-14 ta’ Lulju, 2008, li bih u ghar-
ragunijiet hemm imfissra fit-tul, ir-rikorrent talab li, wara li
taghti kull provvediment iehor li jidhrilha li jkun xieraq u
mehtieg, il-Qorti (a) ssib li huwa garrab ksur tal-jeddijiet
fundamentali tieghu kif imharsin bl-artikolu 6 tal-
Konvenzjoni ghall-Protezzjoni tad-Drittijiet tal-Bniedem u
tal-Libertajiet Fundamentali (aktar 'il quddiem imsejha “il-
Konvenzjoni”) u kif ukoll bl-artikolu 39(1) tal-Kostituzzjoni
tar-Repubblika ta’ Malta (aktar ’il quddiem imsejha “il-
Kostituzzjoni”) u (b) thassar ghal kollox is-sentenzi
moghtijin mill-Qorti tal-Magistrati (Ghawdex) Gurisdizzjoni
Superjuri, Sezzjoni Generali fis-27 ta’ Jannar, 2005 u mill-
Qorti tal-Appell Civili fis-27 ta’ Settembru, 2007, fl-atti tal-
kawza “Peter Paul Muscat vs Mario Muscat et’ (Citazz.
Nru. 51/02PC). Talab ukoll l-ispejjez;

Rat it-Twegiba mressqa mill-kumpannija intimata Cranes
& Commercial Sales Limited fid-19 ta” Awwissu, 2008, li
biha lagghet ghall-azzjoni tar-rikorrent billi gqalet li t-talbiet
tieghu m’humiex misthoqga. Ziedet tghid li din il-Qorti
jmissha taghzel li ma tezercitax is-setghat taghha li tisma’
din il-kawza, ghall-finijiet tal-artikolu 46(2) tal-Kostituzzjoni
u tal-artikolu 4(2) tal-Kapitolu 319 tal-Ligijiet ta’ Malta,
ghaliex l-istess rikorrenti ma ngediex ghal kollox bir-
rimedji ordinarji disponibbli lilu fil-ligi. Fuq kollox, tghid li r-
rikorrent m’ghandux jithalla jingeda b’din il-procedura biex
jipprova jikseb it-thassir ta’ sentenza li saret gudikat, billi
jgib lil din il-Qorti wahda tat-tielet grad, u dan ghaliex I-
azzjoni tar-rikorrent illum gieghda tistieden lil din il-Qorti
“taghmel apprezzament dwar dwar il-mertu kostituzzjonali
li diga sar mill-Qorti tal-Appell ghaliex proprju kien jifforma
parti mill-aggravji dedotti” quddiem dik il-Qorti. Fil-mertu,
izzid tghid li I-ilmenti tar-rikorrent ma jwasslux ghal ksur

! Dan huwz zball ghax is-sentenza, fil-fatt, ma nghatatx dak inhar imma I-ghada, 28 ta’ Settembru,
2007

Pagna 2 minn 20
Qrati tal-Gustizzja



Kopja Informali ta' Sentenza

tal-artikoli tal-Kostituzzjoni u tal-Konvenzjoni kif imfissra,
u, fkull kaz, hija m’ghandha tbati I-ebda spejjez ghaliex hi
bl-ebda mod ma tahti ghal dak li jilminta minnu r-rikorrent;

Rat it-Twegiba Mahlufa mressqa mill-kumpannija intimata
United Equipment Co. (UNEC) Limited fil-15 ta’
Settembru, 2008, li biha lagghet ghall-azzjoni tar-rikorrent
billi gqalet li m’ghandhiex I-interess Quridiku i tkun fil-kawza
ghaliex qatt ma kienet il-kontradittrici legittima tar-rikorrent
fil-pro¢eduri li huwa jrid ihassar u lanqas qatt kisbet xi
benefic¢ju mill-atti tas-subbasta |i huwa jrid iwaqqaf.
Tghid ukoll li I-azzjoni tar-rikorrent hija wahda fiergha u
vessatorja;

Rat it-Twegiba Mahlufa mressqa mill-kumpannija intimata
Joseph Caruana Company Limited fis-16 ta’ Settembru,
2008, Ii biha laqghet ghall-azzjoni tar-rikorrent billi galet li
din il-kawza ma setghet qatt tinbeda gabel ma r-rikorrent
ihallas I-ispejjez Qudizzjarji tal-kawza li ntemmet bis-
sentenza moghtija mill-Qorti tal-Appell. Minbarra dan,
lanqas ma setghet issir din il-kawza ladarba r-rikorrent
nagas li jingeda bir-rimedji ohrajn li taghtih il-ligi biex
jattakka l-imsemmija sentenza. Ziedet tghid li hija mhix il-
kontradittri¢i legittima tal-pretensjonijiet tar-rikorrent u
jmissha tinheles milli tibga’ fil-kawza, billi dak li jilminta
minnu r-rikorrent huwa I-imgiba ta’ qorti tal-gustizzja, ghal
liema mgiba ghandu jwiegeb I-Avukat Generali in
rapprezentanza tal-Istat Malti, Ii huwa |-garanti ewlieni tal-
harsien tal-libertajiet fundamentali. Taghlaq billi tghid i
hija ma wettget |-ebda ksur tal-jeddijiet fundamentali tar-
rikorrent;

Rat it-Twegiba Mahlufa mressqa mill-intimati Mario
Muscat u Muscat Marine Limited fis-17 ta’ Settembru,
2008, li biha laqghu ghall-azzjoni tar-rikorrent billi galu,
preliminarjament, li l-azzjoni tar-rikorrent ma tiswiex
ghaliex ma saritx kontra |-Avukat Generali ukoll u ghaliex
ma saritx in-notifika tal-atti lill-istess Avukat Generali, u
wkoll li ghandu jitnehha d-dokument mehmuz mar-Rikors,

billi dan m’huwiex ghajr kopja u mhux |-ahjar prova li tista’
titressag.

Lagghu ukoll billi galu li 1-azzjoni tar-rikorrent hija wahda
fiergha u mahsuba biss biex iddejjag, ghax m’hija xejn
ghajr it-“tielet ezami” ta’ mertu ta’ kawza li llum hija
gudikat u ma tigbor fiha I|-ebda ksur ta’ drittijiet
fundamentali. 1zzid tghid li [-proc¢eduri li minnhom jilminta
r-rikorrent kienu dusti u b’harsien shih tal-jeddijiet
kostituzzjonali u konvenzjonali tal-istess rikorrent, i
nghata kull opportunita’ biex jipprezenta I|-kaz tieghu
guddiem il-grati bla ma giet imposta fuqu I-ebda
kundizzjoni |i setghet holgitlu zvantagg meta mqabbel
mal-parti |-ohra fil-kawza. F’kull kaz, jghidu li jekk kemm-il
darba r-rikorrent ihoss li ma lahagx ressaq ix-xhieda
kollha li deherlu mehtiega ghall-kaz tieghu, ghandu jzomm
lilu nnifsu responsabbli ghal dan minhabba |i mexxa |-kaz
tieghu bla kont u ghaqal;

Rat it-Twegiba Mahlufa mressqa mill-kumpannija intimata
John Portelli Enterprises Limited fis-17 ta’ Settembru,
2008, Ili biha laqghet ghall-azzjoni tar-rikorrent billi galet li
ma tarax li I-mod kif il-Qorti tal-Magistrati (Ghawdex)
imxiet bih fil-kawza msemmija kien b’xi mod skorrett.
F'kull kaz, iddikjarat li hija toqghod ghal dak Ii tiddeciedi
din il-Qorti;

Rat it-Twegiba Mahlufa (b’dokument mehmuz maghha)
mressga mill-intimat Bank of Valletta p.l.c. (u kif ukoll minn
Dottor John Paul u Margaret mizzewgin Grech, aventi
kawza mill-istess Bank intimat) fit-18 ta’ Settembru, 2008,
li  biha lagghu ghall-azzjoni tar-rikorrent  billi,
preliminarjament, galu li l-azzjoni ma tiswiex ghaliex
tonqos minn formalitajiet mitluba mill-artikolu 174 tal-
Kapitolu 12 tal-Ligijiet ta’ Malta u wkoll ghaliex il-bank
ecCipjenti ma kienx il-kontradittur legittimu tal-
pretensjonijiet tar-rikorrent u ghandu jinheles milli jibga’ fil-
kawza, u dan billi b’kuntratt tat-tlettax (13) ta’ Gunju, 2008,
ghadda I-jeddijiet litigjuzi kollha dwar I-imsemmi fond lill-
(intimati) Avukat Dottor John Paul u martu Margaret
mizzewdin Grech, wara li, b’kuntratt tas-sbatax (17) ta’

Gunju, 2005, kien ittrasferielhom il-fond innifsu. Fil-mertu,
lagghu billi qalu li t-talbiet tar-rikorrent la huma misthoqga
fil-fatt u langas fil-ligi, minbarra li I-ilmenti mressga issa
mir-rikorrent diga’ tgiesu mill-Qrati rispettivi fis-sentenzi
attakkati;

Rat it-Twegiba Mahlufa mressga mill-kumpanniji intimati
International Timber Products Limited u F.X. Borg
Furniture Limited fit-18 ta’ Settembru, 2008, li biha lagghu
ghall-azzjoni tar-rikorrent billi galu li ma jarawx li I-mod kif
iI-Qorti tal-Magistrati (Ghawdex) imxiet bih fil-kawza
msemmija kien b’xi mod skorrett. F’kull kaz, iddikjaraw li
huma jogoghdu ghal dak li tiddeciedi din il-Qorti;

Rat id-degriet taghha tat-18 ta’ Settembru, 20087, li bih u
fug talba maghmula fisem ir-rikorrent dak inhar waqt is-
smigh, ordnat li jissejjah fil-kawza |-Avukat Generali;

Rat it-Twediba Mahlufa mressga mill-intimat Registratur
tal-Qrati Civili u Tribunali fil-15 ta’ Ottubru, 2008, li biha
laga’ ghall-azzjoni tar-rikorrent billi gal li jonqos fih I-
interess Quridiku li jogghod fil-kawza ghat-talbiet tar-
rikorrent. Fil-mertu, laga’ billi qal li I-ilmenti kollha tar-
rikorrent kienu ga’ ghaddew minn stharrig maghmul mill-
Qorti tal-Appell, u ghalhekk din l-azzjoni m’hijiex ghajr
tentativ biex il-kwestjoni titqajjem ghat-tielet darba;

Rat id-degriet taghha tal-15 ta’ Ottubru, 2008° li bih
ordnat li, gabel kull haga ohra, kellha tistharreg dawk I-
ectezzjonijiet preliminari li kienu jitolbuha tgis jekk
ghandhiex tastjeni milli twettaq is-setghat taghha taht I-
artikolu 46(2) tal-Kostituzzjoni u l-artikolu 4(2) tal-Kapitolu
319 tal-Ligijiet ta’ Malta;

Rat id-degriet taghha tat-2 ta’ Dicembru, 2008, li bih u fuq
talba maghmula mir-rikorrent b’rikors tieghu tal-1 ta’
Dicembru, 2008, ordnat li jsiru I-bidliet menhtiega fl-“okkju”
tal-kawza;

2 Pag. 49 tal-process
% Pag. 66 tal-process

Rat id-degriet taghha tad-9 ta’ Dicembru, 2008, Ii bih u fuq
talba tal-intimat Avukat Generali b’rikors tieghu tal-5 ta’
Dicembru, 2008, hallietu jressaq Twegiba Mahlufa;

Rat it-Twegiba Mahlufa mressqa mill-Avukat Generali fid-
9 ta’ Dicembru, 2008, li biha laga’ ghall-azzjoni tar-
rikorrent billi gal li dik l-azzjoni hija mahsuba biss biex
terga’ tiftah mill-gdid kaz li nghalaq darba ghal dejjem
b’sentenzi moghtijin minn grati kompetenti biex igisuh u
ma kienx l-iskop ta’ kawza kostituzzjonali li sservi tat-tieni
appell;

Rat in-Nota mressga mir-Registratur, Qrati Civili u
Tribunali fl-10 ta’ Dicembru, 2008, li biha ressaq I-atti
kollha tal-kawza 51/02 fl-ismijiet “Peter Paul Muscat vs
Mario Muscat pro et noe et” maqgtugha mill-Qorti tal-Appell
fit-28 ta’ Settembru, 2007;

Rat is-sentenza taghha tas-26 ta’ Marzu, 2009%, i biha u
ghar-ragunijiet hemm imfissra, ¢ahdet it-tieni ec¢éezzjoni
ta’ kull wanhda mill-kumpaniji intimati Cranes &
Commercial Sales Limited u Joseph Caruana Company
Limited u gatghetha li tibga’ tisma’ I-kawza;

Semghet ix-xhieda mressqga mill-partijiet;

Rat id-degriet taghha tas-17 ta’ Gunju, 2009°, li bih
iddikjarat maghluq I-istadju tal-gbir tal-provi u, fuq talba
tal-avukati tal-partijiet, ordnat li t-trattazzjoni tal-gheluq
issir bil-mezz ta’ Noti ta’ Sottomssjonijiet, tathom Zzmien
biex iressqu n-noti taghhom u halliet il-kawza ghas-
sentenza fin-nuggas ta’ xkiel,

Rat in-Nota ta’ Sottomissjonijiet imressqa mir-rikorrent fis-
27 ta’ Awissu, 2009°;

Rat in-Nota ta’ Sottomissjonijiet imressga mill-intimati
Mario Muscat u Muscat Marine Limited fis-27 ta’ Awissu,
2009’;

* Pagg. 86 sa 104 tal-process
® Pag. 107 tal-process

® Pagg. 137 sa 148 tal-process
" Pagg. 149 sa 153 tal-process

Rat in-Nota ta’ Sottomissjonijiet imressga mill-intimata
Joseph Caruana Company Limited fil-31 ta’ Awissu,
2009°%;

Rat id-degriet taghha tat-28 ta’ Settembru, 2009, fuq talba
maghmula mil-intimat Avukat Generali b’rikors tieghu tal-
25 ta’ Settembru, 2009, li bih waqgfet milli tghaddi ghall-
ghoti tas-sentenza u ippermettiet lill-istess intimat i
jressaq bla dewmien in-Nota ta’ Sottomissjonijiet tieghu;

Rat in-Nota ta’ Sottomissjonijiet imressga mill-intimat
Avukat Generali fid-29 ta’ Settembru, 2009°;

Rat [-atti kollha tal-kawza u kif ukoll dawk tal-kawza bin-
numru 51/02 fl-ismijiet “Peter Paul Muscat vs Mario
Muscat pro et noe et” maqtugha mill-Qorti tal-Appell fit-28
ta’ Settembru, 2007;

Rat id-degriet taghha tal-20 ta’ Ottubru, 2009, li bih halliet
il-kawza ghas-sentenza;

Ikkunsidrat:

i din hija azzjoni dwar ilment ta’ ksur tal-jedd
fundamentali ta’ smigh xieraq fkawza quddiem qorti. Ir-
rikorrent jghid li huwa garrab dan il-ksur, kemm taht il-
Kostituzzjoni u kif ukoll tant il-Konvenzjoni, meta qorti li
guddiemha kien gieghed jinstema’ kaz tieghu ordnat lill-
avukat tieghu ikompli jressaq il-provi u jaghmel il-kontro-
ezami tax-xhieda tal-parti |-ohra, u kif ukoll biex jittratta I-
kawza dak inhar tas-smigh, meta I-istess avukat urieha li
kien ghejja u ma felahx ikompli. Jilminta wkoll minhabba li
dik l-istess qorti kienet cahditlu t-talba tieghu li jithalla
jtella’ b’xhud tieghu, waqt smigh iehor, lil xhud li huwa kien
ipprova jharrek u ma nstabx. U jilminta wkoll mill-fatt Ii dik
il-qorti kienet halliet il-kawza ghas-sentenza bla ma tatu
zmien jifli stgarrija ta’ xiehda (affidavit) tal-parti I-ohra u

8 Pagg. 154 — 6 tal-process
° Pagg. 162 — 9 tal-process

halliet il-kawza ghas-sentenza u ghaddiet biex taghti s-
sentenza bla ma semghet x’kellu x’jghidilha dwar il-kaz
tieghu. Ir-rikorrent jghid ukoll li garrab ksur ta’ smigh
xieraq fl-istadju tal-appell u ghalhekk qieghed jitlob it-
thassir kemm tas-sentenza moghtija mill-ewwel Qorti u kif
ukoll dik moghtija mill-Qorti tal-Appell;

[lli r-rikorrenti b’hekk iqis li garrab ksur ta’ dak li jiddisponi
l-artikolu 39(1) tal-Kostituzzjoni u l-artikolu 6(1) tal-
Konvenzjoni;

[lli mill-fatti _rilevanti li johorgu mill-atti ta’ din il-kawza u
dawk tal-kawza numru 51/02PC, jirrizulta li fis-6 ta’ Gunju,
2002, ir-rikorrent fetah kawza quddiem il-Qorti tal-
Magistrati (Ghawdex) bhala Qorti Superjuri kontra huh
Mario u kontra ghadd ta’ kumpanniji biex jitlob lil dik il-
Qorti ssib li bungalow li jinsab fil-limiti ta’ Fad-Dingli, mixtri
fug isem huh, kien fis-sewwa nxtara fisem [-attur bi flus
tieghu bhala prestanome tieghu. Talab ukoll li I-atti ta’
subbasta mibdijin mill-intimata Cranes & Commercial
Sales Limited kontra huh titgies bla siwi safejn tolgot I-
imsemmi bungalow, u b’hekk thassar dawk il-pro¢eduri.
Fl-ahharnett, talab li 1-Qorti tordna li |-post jghaddi fuq
ismu billi tordna lil huh jersaq ghall-att pubbliku mehtieg,
tahtar nutar biex jippubblika dak l-att u kif ukoll kuraturi
biex jidhru ghal dawk li jongsu li jersqu fuq il-kuntratt;

llli dik il-kawza kienet kontestata mill-imharrkin kollha, u
mqgieghda ghas-smigh ghat-22 ta’ Ottubru, 2002.
B’degriet moghti waqt is-smigh tat-8 ta’ April, 2003, il-
kawza thalliet ghat-2 ta’ Dicembru, 2003. Imma, b’degriet
taghha tad-29 ta’ Mejju, 2003, fug talba maghmula b’rikors
mill-Bank of Valletta p.l.c., il-Qorti tal-Magistrati gabet il
guddiem is-smigh tal-kawza (flimkien ma’ kawza ohra bin-
numru 76/02 fl-ismijiet “Bank of Valletta p.l.c. vs Mario
Muscat et” li kienet gieghda tinstema’ flimkien maghha)
ghat-3 ta’ Ottubru, 2003. Dak inhar, il-Qorti ordnat i |-
provi jinstemghu mill-Assistent Gudizzjarju taghha, |-
Avukat Aron Attard Hili. Bejn Novembru tal-2003 u Marzu
tal-2004, |-Assistent Gudizzjarju zamm erba’ (4) seduti
ghall-provi tar-rikorrent. La r-rikorrent u langas l-avukat
tieghu ma attendew imgar wahda minn dawk is-seduti,

imma fxi zmien matul dak il-perjodu, tressqu x-xhieda bl-
affidavit tar-rikorrent u ta’ huh Edwin;

[lli meta fis-seduta tat-12 ta’ Marzu, 2004, rega’ la deher
ir-rikorrent  u  langas l-avukat tieghu, I-Assistent
Gudizzjarju ta appuntament iehor ghal seduta fis-16 ta’
April, 2004, u talab direttiva mill-Qorti dwar il-gbir tal-provi.
B’degriet tat-12 ta’ Marzu, 2004, dik il-Qorti ordnat lill-
Assistent Gudizzjarju biex “jigbor il-provi kollha tal-attur
fis-seduta li jmiss, u fin-nuqqas jipprocedi biex jigbor il-
provi tal-konvenuti”. Fis-seduta tas-16 ta’ April, 2004, ir-
rikorrent u l-avukat tieghu regghu ma dehrux. L-Assistent
Gudizzjarju rega’ sejjah zewg seduti ohrajn fil-21 ta’ Mejju
u fil-15 ta’ Gunju, 2004, li fihom regghu ma tressqux provi
min-naha tal-intimati.  Ir-rikorrent ma kienx prezenti
ghalihom, imma deher l-avukat tieghu. Fis-seduta tal-15
ta’ Gunju, 2004, fost l-ohrajn, I-Assitent Gudizzjarju
ivverbalizza li “Peress li din il-kawza tinkolpi I-istess mertu
tal-kawza |-ohra BOV plc vs Mario Muscat et (Citazz.
Nru. 76/2002) ghandha tibqga’ ghas-sentenza”;

i fl-24 ta’ Gunju, 2004, il-Qorti tal-Magistrati lagghet it-
talba tal-Bank intimat biex |-affidavit ta’ wiehed Anthony
Scicluna li jaghmel parti mill-atti tal-kawza 76/02 jiddahhal
fl-atti tal-kawza tar-rikorrent, u halliet il-kawza ghas-
sentenza ghall-5 ta’ Ottubru, 2004. Dik il-Qorti ma
pprovdietx dwar rikors imressaq mill-avukat Grech, ghar-
rikorrent, fil-21 ta’ Gunju, 2004, li bih talab li I-kawza
tithalla ghal data ohra minhabba Ii kellu jidher biex jittratta
kawza quddiem gorti fMalta;

lli b’rikors imressaq mir-rikorrent fis-6 ta’ Awwissu,
2004'%, huwa talab li dik il-Qorti tieqaf milli tghaddi ghall-
ghoti tas-sentenza biex sadattant tipprovdi dwar I-ilmenti
tieghu li (a) ma nghatax I-opportunita’ li jghid tieghu dwar
it-talba tal-Bank of Valletta p.l.c. li jithalla jressaq kopja ta’
l-affidavit ta’ Anthony Scicluna; (b) li hu ma kienx ghadu
ghalaq il-provi tieghu; (¢) li, fkull kaz, il-Qorti kellha taghtih
l-opportunita’ li jittratta I-kawza “inkella jkun hemm ksur

9 pag. 120 tal-atti tal-kawza 51/02
1 pag. 129 tal-atti tal-kawza 51/02
12 pag. 132 tal-atti tal-kawza 51/02

tal-artikolu 6 ta’ Konvenzjoni”; u (d) jithalla jressaq lill-
intimat Mario Muscat b’xhud tieghu. Dik it-talba ma
ntlaqghetx b’degriet tad-9 ta’ Awwissu, 2004*3. Ir-rikorrent
ressaq rikors iehor fit-3 ta’ Settembru, 2004, u tenna I-
erba’ Imenti tieghu b’mod aktar elaborat u rega’ talab li
jinghata r-rimedji mistennija minnu. Dik il-Qorti tat degriet
fl-10 ta’ Settembru, 2004, li bih “ghar-raguni biss |li ma
kienx ghadu gie degretat ir-rikors tal-legali ta’ I-attur tal-21
ta’ Gunju, 2004 meta din il-kawza thalliet ghas-sentenza
titt ijiem wara”, waqgfet milli tghaddi ghall-ghoti tas-
sentenza u halliet “il-kawza ghall-ahhar darba ghall-provi
kollha tal-kontendenti” ghall-5 ta’ Ottubru;

i fil-15 ta’ Settembru, 2004, ir-rikorrent rega’ ressaq
rikors iehor biex, fid-dawl ta’ xi zviluppi li kienu sehhew u
minhabba dikjarazzjonijiet li kienu saru gabel tul is-smigh
tal-kawza, il-Qorti tiegaf milli tghaddi ghall-ghoti tas-
sentenza. B’degriet tat-23 ta’ Settembru, 2004, dik il-
Qorti astjeniet milli tqis izjed dak ir-rikors, fid-dawl tad-
degriet illi kienet tat fl-10 ta’ Settembru;

lIli meta ssejhet il-kawza fil-5 ta’ Ottubru, 2004, deher I-
avukat tar-rikorrent u I-intimat Mario Muscat mghejjun mill-
avukat tieghu izda I-kawza thalliet “ghall-provi kollha tal-
kontendenti u trattazzjoni finali ghall-5 ta’ Novembru, 2004
fil-11.00 a.m., bl-intiza li jekk ser jitressqu xi xhieda, dawn
iridu jitressqu viva voce fl-udjenza”;

i fit-12 ta’ Ottubru, 2004, ir-rikorrenti hareg tahrika ghal
hames xhud. Fil-15 ta’ Ottubru, 2004, ir-rikorrent hareg
tahrika ohra ghal erba’ xhud ohrajn, fosthom wiehed li
kien diga’ harrek gabel. F’kaz ta’ xhud minnhom — dik
dwar Victor Cauchi — ma saritx notifika;

llli fis-smigh tal-5 ta’ Novembru, 2004, I-intimat Mario
Muscat ressaq nota bix-xhieda tieghu b’affidavit mahluf
minnu lejliet is-seduta®, u xehdu erbgha mix-xhieda
mharrkin mir-rikorrent. L-avukat tar-rikorrent talab i I-
kawza tithalla ghal data ohra biex ikun jista’ jitharrek

1% Pag. 133 tal-atti tal-kawza 51/02
1 Pag. 140 tal-atti tal-kawza 51/02
5 Pag. 144 tal-atti tal-kawza 51/02
18 Pagg. 165 — 6 tal-atti tal-kawza 51/02

Victor Cauchi, izda wara |-oppozizzjoni murija minn zewg
avukati tal-parti I-ohra, 1-Qorti ¢ahdet dik it-talba. Dak il-
hin, l-avukat tar-rikorrenti iddikjara li kien sar il-hin u ma
kienx izjed fqaghda “mentali u fiziku li jkompli jaghmel ix-
xoghol tieghu minhabba ezawriment”. 1l-Qorti ordnat i,
minkejja dan, il-kawza kellha tkompli tinstema’ u dak il-hin
stiednet lir-rikorrent ikompli jressaq il-provi li seta’ kien
fadallu. L-avukat tieghu rega’ tenna |-pozizzjoni tieghu.
Xehed l-intimat Mario Muscat, saret it-trattazzjoni bil-fomm
mill-avukat tieghu u |-kawza thalliet ghas-sentenza ghas-
27 ta’ Jannar, 2005;

[lli fis-27 ta’ Jannar, 2005, il-Qorti tal-Magistrati (Ghawdex)
Superjuri, Gurisdizzjoni Generali tat is-sentenza. Ir-
rikorrent appella minnha fis-16 ta’ Frar, 2005. Dak inhar
ukoll inghatat is-sentenza fil-kawza numru 76/02. Minnha
ma sarx appell, imma r-rikorrent u martu reqqsu talba
ghar-ritrattazzjoni ta’ dik il-kawza fil-21 ta’ Gunju, 2005"".
Fit-28 ta’ Settembru, 2007, il-Qorti tal-Appell gatghet I-
appell tar-rikorrent billi ¢ahditu. Fit-2 ta’ Mejju, 2008, il-
Qorti tal-Magistrati (Ghawdex) tat is-sentenza fil-kawza ta’
ritrattazzjoni maghmula mir-rikorrent u martu, billi cahdet
it-talba taghhom li thassar is-sentenza (fil-kawza numru
76/02) u li terga’ tisma’ I-kaz mill-gdid*®. FI-14 ta’ Lulju,
2008, infethet din il-kawza;

lIli ghal dak li jirrigwarda |-konsiderazzjonijiet ta’ natura
legali marbutin mal-kaz jidher li I-Qorti trid tqis I-ilment tar-
rikorrent fid-dawl tal-kronaka gudizzjarja tas-smigh tal-
kawza numru 51 tal-2002, b’mod partikolari dawk marbuta
mal-ahhar waqtiet taghha quddiem il-Qorti tal-Magistrati
ta Ghawdex bhala Qorti ta’ Gurisdizzjoni Superijuri
Generali. Kemm hu hekk, fis-sottomissjonijiet tieghu'®,
huwa jaghmilha ¢ara li I-azzjoni tieghu “hija impernjata fuq
id-degriet tal-Qorti tal-Magistrati (Ghawdex) Gurisdizzjoni
Superjuri, Sezzjoni Generali, moghti fis-seduta tal-5 ta’
Novembru, 2004”%° (aktar 'il quddiem imsejjah ‘“id-
degriet”). Jidher ukoll li I-ilmenti tar-rikorrent bl-ebda mod

Y7 Citazz. Nru. 56/05AE

'8 Minn dik is-sentenza tressaq appell fid-19.5.2008 li ghadu pendenti quddiem il-Qorti tal-Appell

9 Pag. 138 tal-process

2 Ara pagg. 208 — 9 tal-atti tal-kawza 51/02 u pagg. 17 — 8 tas-sentenza tal-Qorti tal-Appell tat-
28.9.2007 fl-istess kawza

ma jolqtu l-aspett ta’ I-imparzjalita’ tal-imsemmija Qorti
ghall-finijiet tal-jedd ghal smigh xieraq;

llli dwar id-degriet, ir-rikorrent iressaq tliet (3) ilmenti li
dwarhom jishaq li garrab ksur tal-jedd tieghu ghal smigh
xieraq. Huwa jghid li dak il-ksur sehh ghaliex id-degriet
(a) ¢ahad it-talba li I-kawza tithalla ghal darba ohra,
minhabba li I-avukat tieghu ma felahx aktar ikompli jaghti
s-servizz tieghu ghaliex ma kienx f'sikktu; (b) ordna s-
smigh tax-xhieda tal-parti |I-ohra u li ssir it-trattazzjoni tal-
ghelug bla ma kien intemm it-tressiq tal-provi min-naha
tar-rikorrent; u (¢) ma lagax it-talba li I-kawza tithalla ghal
darb’ohra biex ikun jista’ jittella’ xhud importanti i,
minkejja I-hrug ta’ Mandat ta’ Tahrik ta’ Xhud fil-konfront
tieghu, ma kienx gie notifikat bl-istess mandat;

lli fir-rigward tar-rwol ta’ din il-Qorti kif adita mir-rikorrent,
din il-Qorti tibda billi tghid li tagbel mal-intimati Ii I-funzjoni
taghha fl-istharri taghha tal-ilment kostituzzjonali jew
konvenzjonali mressaq mir-rikorrent m’ghandux jissarraf
fappell iehor mis-sentenzi kontestati. Fuqg dan, jagbel ir-
rikorrent ukoll. Din il-Qorti hija moghtija s-setgha li, fkaz
ta’ ilment dwar ksur tad-dritt fondamentali tal-persuna ghal
smigh xieraq quddiem qorti indipendenti u imparzjali,
tistharreg l-imgiba ta’ kull Qorti ohra, imqar jekk tkun
wahda gerarkikament oghla minnha. lzda din is-setgha
wiesgha hija limitata fis-sens li [-Qrati ta’ gurisdizzjoni
kostituzzjonali m’ghandhomx iqgisu jekk il-Qrati mixlija bi
ksur ta’ jedd ta’ smigh xieraq ikkommettewx zball ta’ ligi
jew ta’ fatt fid-decizjonijiet taghhom?'. Hija setgha limitata
biex tqis jekk il-pro¢ediment li minnu tressaq ilment ta’
nuqggas ta’ srzr;igh xieraq kienx tassew wiehed imparzjali u

“skond il-ligi"*;

llli fdan l-istadju I-Qorti jidhrilha |i ghandha tic¢ita fehma
¢ara murija mill-Qorti Kostituzzjonali u li taghti hjiel tal-
parametri safejn din il-Qorti tista’ tibqa’ sejra biex
tistharreg allegat ksur ta’ dritt fondamentali mwettaq minn
Qorti ohra. Inghad hekk:

2 p A. Kost. RCP 2.10.2001 fil-kawza fl-ismijiet Domenico Savio Spiteri vs Avukat Generali et
2 p A, Kost. VDG 28.12.2001 fil-kawza fl-ismijiet Fatiha Khallouf vs Il-kummissarju tal-Pulizija et
(mhix pubblikata u mhix appellata)

“Allahares kellu jigi ammess il-principju illi r-rimedju ghal
meta, per ezempju Qorti ta’ gurisdizzjoni kriminali, tifhem
hazin il-ligi u tapplika u tinterpreta dispozizzjoni tal-Kodici
Kriminali jew ta’ xi ligi penali ohra b’rizultat ta’ liema dak li
Jkun jnistab hati, allura awtomatikament jitwieled id-dritt
kostituzzjonali ta’ rimedju minhabba nuqqas ta’ smigh
xieraq. Dan ikun jammonta ghal interpretazzjoni
kompletament novella pero’ li qatt ma giet accettata anqas
fi Strasbourg ta’ x’'verament ifisser id-dritt ta’ smigh xieraq.
..... Certament, kemm il-Prim’Awla tal-Qorti Civili kif ukoll
iI-Qorti Kostituzzjonali m’humiex prekluzi milli jiddeciedu,
meta jkun il-kaz, illi xi Qorti ohra tkun illediet xi wiehed
mid-drittijiet fondamentali tal-individwu - decizjonijiet li
bhalhom ittiehdu diversi drabi kemm f'dak li jirrigwarda per
ezempju liberta’ provvizorja kif ukoll fdak i jirrigwarda

smigh xieraq fi zmien ragonevoli, fost kazijiet ohra.”*>;

Il -artikolu 39(2) tal-Kostituzzjoni li fuqu r-rikorrent isejjes
l-ilment tieghu jistabilixxi r-regola bazilari li kull gorti jew
awtorita’ gudikanti ohra mwaqqfa b’ligi ghad-decizjoni
dwar |-ezistenza jew l-estensjoni ta’ drittijiet jew obbligi
civili ghandha tkun indipendenti u imparzjali; u li meta I-
proceduri ghal decizjoni bhal dik jitressqu quddiemha, il-
kaz ghandu jinghata smigh xieraq gheluq zZmien
ragonevoli. L-artikolu 6 tal-Konvenzjoni, li r-rikorrent ukoll
isejjah favurih fl-lment imressaq minnu, fl-ewwel
sentenza tal-ewwel sub-inciz tieghu, juza l-istess kliem,
imma jestendi r-regola tas-smigh xieraq ghal
procedimenti li jiddeterminaw xi jedd civili;

llli jista’ jinghad li I-garanziji minimi msemmija fl-artikolu
6(1) huma l-angas garanziji li parti fkawza ghandha
tistenna li tinghata fil-procediment li tkun imdahhla fihom:
inghad b’awtorita’ mill-Qorti ta’ Strasbourg li I-jedd ghal
smigh xieraq minn qorti indipendenti u imparzjali huwa
wiehed miftuh, moghni bil-possibilita’ li jigbor fih jeddijiet
ohrajn li dak l-artikolu specifikatament ma jsemmix**. Fost

2 Kost 9.10.2001 fil-kawza fl-ismijiet Micallef vs Avukat Generali et (Kollez. Vol: LXXXV.i.328)
* Ara Harris, O'Boyle & Warbrick Law of the European Convention on Human Rights (1995), pag.
202-3

dawn, wiehed isib id-dritt ghal dak li huwa maghruf bhala
-principju tal-"equality of arms™*;

llli bl-istess mod jinghad li ghalkemm I-artikolu 6 tal-
Konvenzjoni ma jiggarantix jedd ta’ appell minn sentenza
tal-ewwel grad, jekk kemme-il darba Stat jaghzel i
jinkorpora tali jedd fis-sistema guridiku tieghu, allura I-
artikolu 6 tal-Konvenzjoni japplika ghal dik il-Qorti wkoll?®;

lIli meta wiehed jigi biex iqis kif japplika I-artikolu 6(1) tal-
Konvenzjoni b’rabta ma’ Qorti fi grad tal-Appell, iridu
tabilfors jitgiesu I-fatturi pro¢esswali partikolari tal-kaz,
b’mod illi biex wiehed jiddetermina jekk kienx hemm ksur
tal-jedd ta’ smigh xieraq, wiehed irid iqis il-pro¢ess kollu
kemm hu (dak li huwa maghruf bhala “the ‘trial as a whole’
approach”’), maghduda maghhom I-imgiba tal-Qorti li
tkun u kif ukoll ta’ kif I-interessi tal-persuna li tkun parti
fdik il-kawza®®;

l1li jrid jinghad ukoll li I-verbali ta’ kawza jitqies li juru dak i
sehh wagt is-smigh u ghandhom jittiehdu li saru sewwa?’,
u sakemm parti ma tirregistrax ilment jew oppozizzjoni
ghal dak li jigi verbalizzat (imqar jekk permezz ta’ att
gudizzjarju mressaq fl-atti tal-kawza) dik il-prezunzjoni
ghandha titgies li baqghet fis-sehh;

l1li, fuq kollox, jekk xi Iment li parti fkawza jista’ jkollha ma
ssemmihx meta jkollha l-opportunita’ li taghmel dan —
bhal, per ezempju, fi stadju ulterjuri tal-kawza jew, jekk
tkun inghatat is-sentenza, fl-istadju tal-appell — ma jkunx
moghti lilha li tqajjem dak l-aggravju fis-sura ta’ Iment
dwar ksur tal-jedd ghal smigh xieraq®

[lli wara li saru dawn il-precizazzjonijiet, il-Qorti sejra tqis I-
iIment tar-rikorrent tanht it-tliet “kawzali” li huwa ghazel biex
fughom jibni I-kaz tieghu;

% Ara Q.E.D.B. 17.1.1970 fil-kawza fl-ismijiet Delcourt vs Belgju (Applik. Nru. 2689/65) § 28; u
16.2.2000 fil-kawza fl-ismijiet Rowe and Davis vs U.K. (Applik. Nru. 28901/95) §8§ 60-2

% Harris, O’Boyle & Warbrick, op. cit., pag. 240

?’ Q.E.D.B. 23.2.1994 fil-kawza fl-ismijiet Stanford vs U.K. (Applik. Nru. 16757/90) § 24

%8 Ara Kost. 4.8.1999 fil-kawza fl-ismijiet Fenech vs Avukat Generali (Kollez. Vol: LXXXIILi.213)

2 p A. Kost TM 7.7.2004 fil-kawza fl-ismijiet Anthony Mintoff vs Avukat Generali et

% Kost. 27.6.2003 fil-kawza fl-ismijiet Francis Theuma vs Avukat Generali

llli l-ewwel aspett kien fdik il-parti tad-degriet li ma
lagghetx it-talba tieghu biex il-kawza tithalla ghal
darb’ohra sakemm jilhaq jitharrek xhud li kien meqjus ta’
siwi kbir hafna ghall-kaz tieghu u li, minkejja li kien
inhareg mandat ta’ tahrik dwaru, ma kienx lahaq gie
notifikat sa dak inhar i kellha tinstema’ |-kawza. Huwa
jghid li r-raguni moghtija mill-Qorti tal-Magistrati ghac-
cahda li thalli jitressaq ix-xhud indikat kienet wahda
zbaljata;

llli, kif inghad gabel, il-motivazzjoni zbaljata ta’ Qorti fl-
ghoti ta’ provvedimenti jew sentenzi m’humiex raguni li
ssejjes ilment ta’ ksur ta’ smigh xieraq. Dan jinghad
imbaghad b’zieda mal-konsiderazzjoni dwar jekk zball
bhal dak kienx jew setax ikun tqganqal flivell ta’ appell mill-
istess provvediment jew sentenza. Ghaliex jekk kemme-il
darba Qorti fi grad tal-appell kellha lokkazjoni Ii tqis jew
tistharreg zball bhal dak, allura anqas u anqas ikun jista’
jinghad li I-parti aggravata b’dak il-provvediment jew b’dik
is-sentenza tkun darrbet ksur tal-jedd ghal smigh xieraq;

llli jirrizulta b’mod ¢ar hafna mill-atti tal-kawza li I-ilment
prezenti kien wiehed mill-erba’ aggravji specifi¢i (tlieta
dwar id-degriet u iehor fil-mertu tal-azzjoni) li r-rikorrent
kien gqangal bhala I|-bazi tal-appell tieghu mis-sentenza
moghtija mill-Qorti tal-Magistrati. lI-Qorti tal-Appell
stharrget dak l-aggravju®’, gisitu, tat il-fehmiet taghha
dwaru u c¢ahditu. Fil-fehma ta’ din il-Qorti, dak l-istharrig
tal-Qorti tal-Appell jissarraf fi smigh ghal kollox xieraq fil-
gafas tal-process shinh ta’ dik il-kawza, u I-fatt li |-ezitu ta’
dak l-istharrig ma ghogobx lir-rikorrent jew ma tahx ir-
rizultat li xtaq ma jfissirx li jikkostitwixxi ksur tal-jedd ta’
smigh xieraq;

llli r-rikorrent itenni li bi¢c-cahda tal-permess i jtella’ |-
imsemmi xhud, huwa garrab ksur tar-regola li trid li kull
parti fkawza tinghata I-opportunita’ effettiva li tressaq il-
provi taghha. Jidher li r-rikorrent gieghed jimplika i bis-
sahha ta’ din il-parti tad-degriet inkiser il-prin¢ipju ewlieni
tal-haqq naturali tal-audi et alteram partem. Issa huwa

%! 8§ 16 u 17 tas-sentenza tal-Qorti tal-Appell, fpagg. 228 — 9 tal-atti tal-kawza 51/02 (inkartament tal-
appell)

maghruf u accettat li ksur ta’ dak il-principju jaf ikun
tassew raguni tajba li twassal ghat-thassir tal-proc¢eduri li
matulhom jirrizulta li jkun sehh dak il-ksur. Imma wiehed
irid jithem li dak il-prin¢ipju “ma jimportax illi f§udizzju
huwa imprexxindibilment necessarju u assolutament
essenzjali illi I-provi tal-parti effettivament jinstemghu
imma biss illi tinghata d-debita opportunita li huwa
jipproducihom. Kieku kien diversament u ¢joe kieku ma
setghetx taht |-ebda cirkostanzi tinghata sentenza hlief
wara s-smigh tal-provi tal-konvenut, dan kien ikun jista’
jostakola u jimpedixxi d-definizzjoni tal-kawza billi jibga’

passiv jew jipprokrastina indefinittivament™;

lIli ma jkunx barra minn postu li jinghad li I-Qorti tal-Appell
kienet stharrget dan |-aggravju tar-rikorrent u sabet li ma
kienx misthoqq. Bhalma nghad qabel, ma jistax jinghad li
kien hemm xi ksur ta’ jedd ta’ smigh xieraq;

i fdan ir-rigward il-Qorti ssib li s-sottomissjonijiet
maghmula mill-imsejjah fil-kawza fin-Nota tieghu*3, u wkoll
ghar-riferenzi tas-sentenzi hemm imsemmija. Issib
ghalhekk li I-ilment tar-rikorrent taht din il-kawzali ma

huwiex misthoqq;

[lli t-tieni_aspett jirrigwarda dik il-parti tad-degriet fejn il-
Qorti ordnat li I-kawza tkompli s-smigh minkejja li, f'dak il-
hin, l-avukat tal-fidu¢ja tieghu ma kienx f'gaghda fizika li
jkompli jaqdi dmiru. Hawnhekk, huwa jilmenta kemm mill-
fatt li f'dik i¢-Cirkostanza ma kienx f'gaghda li jaghlaq il-fazi
tat-tressiq tal-provi kollha li kellu fi hsiebu li jressaq (tant |i
kien hemm xi xhud imharrek prezenti fl-awla li baga’ ma
tax ix-xhieda tieghu ghaliex l-avukat hassu ma jiflahx u ma
setax ikompli jtella’ xhud ohrajn) u kif ukoll ghaliex bl-
istess ¢Cirkostanzi nzamm milli ssir it-trattazzjoni tal-kaz
tieghu fuq il-provi u r-rizultanzi tal-atti tal-kawza sa dak il-
waqt;

llli hawnhekk ir-rikorrent igangal dak l-aspett tal-jedd ta’
smigh xieraq li jrid li kull parti fkawza tinghata I-istess

% App. Kumm. 13.1.1975 fil-kawza fl-ismijiet Joseph Falzon vs Anthony Debono noe (mhix
Eubblikata)
® Pagg. 162 — 4 tal-process

opportunita’ biex tressaq il quddiem il-kaz taghha (I-
prinCipju tal-equality of arms). Ir-rikorrent isahhah I-
argument tieghu Db’riferenza ghall-awturi u ghal
decizjonijiet kemm tal-Qrati Maltin u kif ukoll tal-Qorti ta’
Strasbourg;

llli, min-naha tieghu, l-intimat Mario Muscat juri li jagbel
bhala princ¢ipju dwar is-siwi tal-prinCipju tal-proces
equitable u t-thaddim tieghu, imma jishaq li, fil-kaz tal-lum,
ma kien hemm l-ebda ksur tieghu ghaliex ma gara xejn |i
bih xi naha fil-kawza nghatat vantagg pro¢edurali fuq I-
ohra. Dan jghidu kemm dwar |-opportunita’ tat-tressiq tal-
provi u wkoll dwar it-trattazzjoni tal-kaz. Huwa jressaq
ukoll bosta riferenzi ghal decizjonijiet lokali u barranin
dwar il-fehma tieghu®*;

llli I-kwestjoni tal-ghajnuna effettiva ta’ avukat tal-fiducja
fkull waqt tal-pro¢ediment Civili ilha tkun mistharrga mill-
grati ghall-finijiet tal-kwestjoni tas-smigh xieraq. In-
nugqgas ta’ jedd li parti tkun rapprezentata fkawza minn
avukat minnu nnifsu ma jgibx ksur tal-jedd ta’ smigh
xieraq, sakemm ma jintweriex li dak in-nugqas ikun gab
pregudizzju u sbilan¢ fil-mod ta’ kif il-kaz tal-parti jkun
tressaq®;

lIli fdan il-kaz ir-rikorrent jargumenta li I-qaghda fizika u
mentali tal-avukat tal-fidu¢ja tieghu matul is-smigh tal-
kawza meta thalliet ghas-sentenza kien dagslikieku ma
kienx hemm avukat jidher ghalih. Huwa ressaq provi
fdan ir-rigward®, korroborati wkoll mix-xhud imressaq
mill-intimat Mario Muscat®’. Ix-xhud tar-rikorrent jghid i
dak inhar tas-smigh, minbarra l-ezawriment fiziku u
mentali li kien hakmu, hass li kienet gieghda ssir xi forma
ta’ pressjoni kemm mill-Qorti tal-Magistrati u minn wahda
mill-partijiet (il-Bank intimat) biex akkost ta’ kollox dak
inhar il-kaz jinghalaq u jsir kulma kien irid isir biex il-kawza
tithalla ghas-sentenza;

% Pagg, 150 — 1 tal-process

% Kost. 27.4.1993 fil-kawza fl-ismijiet Sammut vs 1I-Prim Ministru et (Kollez. Vol : LXXVIL.i.64) li
kien jirrigwarda kaz ta’ persuna li ma thallietx tgabbad avukat jidher ghaliha quddiem it-Tribunal
Industrijali (ghaliex il-ligi dak iz-zmien kienet i¢¢ahhad lil parti quddiem dak it-Tribunal milli tgabbad
avukat)

% Xhieda tal-Avukat Alfred Grech 17.6.2009, fpagg. 114 — 5 tal-process

37 Xhieda tal-Avukat Michael Tanti Dougall 17.6.2009, fpag. 129 tal-process

llli I-Qorti hija tal-fehma li meta wiehed jifli I-medda kollha
tal-process tal-imsemmija kawza, wiehed ma jistax ma
jarax kemm ir-rikorrent nagas li jutilizza z-zmien prezzjuz
biex ma jsibx ruhu fil-gaghda li kien fiha fl-imsemmi smigh,
u Kif ukoll x’rimedji ohrajn kellu ghad-dispozizzjoni tieghu
biex jirrimedja dik il-qaghda. Jirrizulta li, fwaqtiet gabel
dak inhar li nghata d-degriet, ir-rikorrent kien diga’ sehhlu
b’sucéess idawwar favurih il-fehma tal-Qorti tal-Magistrati
(bis-sahha ta’ rikors) biex ma tghaddix ghall-ghoti tas-
sentenza u biex tisma’ |-provi li kien ghad fadallu u t-
trattazzjoni tal-kaz. Wara li dik il-Qorti tat id-degriet (mertu
ta’ din il-kawza) u halliet il-kawza ghas-sentenza, ir-
rikorrent ma jidher li ghamel xejn aktar, imqar biex jitlob li
jithalla jaghmel it-trattazzjoni tal-kaz b’nota biex jimla n-
nuqqas li sehh meta l-avukat tieghu ma kienx f'qgaghda li
jittratta dak inhar tal-5 ta” Novembru, 2004;

llli kif inghad f’kaz li jixbah lil dan tal-lum, parti fkawza ma
tistax ma tinqgediex jew tharisx ir-regoli tal-pro¢edura u
mbaghad wara tilmenta li garrbet ksur ta’ smigh xieraq
fdik l-istess kawza®. Hawn ukoll irid jinghad li dan I-
aggravju kien imressaq quddiem il-Qorti tal-Appell u jidher
li ma qisitx li b’dak li sehh kien inhalaq xi sproporzjon bejn
il-fakulta’ li r-rikorrent iressaq il-kaz tieghu u I|-mezzi
moghtija lill-partijiet I-ohrajn fil-kaz;

llli t-tielet aspett jirrigwarda dik il-parti tad-degriet li bih
kien ordnat li jaghmel il-kontro-ezami tax-xhieda mressqa
mill-parti avversarja b’affidavit li kien tressaq dak inhar
stess tas-smigh, u dan bi ksur ta’ digriet li I-Qorti tal-
Magistrati kienet tat fis-smigh ta’ qabel tal-istess kawza
fis-sens i |-provi kellhom jitressqu biss viva voce
quddiemha,;

llli I-konsiderazzjonijiet ta’ din il-Qorti dwar dan I-ilment
jimxu id fid ma’ dawk maghmulin fiz-zewg cirkostanzi |-
ohrajn. Hawn ukoll, minn dak li sehh matul dik il-kawza, r-
rikorrent gajla jista’ jsib il-barka u l-approvazzjoni ghall-
mod kif hu u d-difensur tieghu imxew. B’mod partikolari,

% Kost. 14.3.2005 fil-kawza fl-ismijiet Anthony Mintoff vs Avukat Generali et

dan jinghad ghaliex, ghalkemm huwa minnu [i |-intimat
Mario Muscat ressaq affidavit sewwasew dak inhar tal-
ahhar smigh tal-kawza, huwa xorta wahda xehed viva
voce u kompla jfisser ix-xhieda li kienet tnizzlet fdak I-
affidavit. Minnu wkoll i lill-avukat tar-rikorrent inghatat il-
kopja tal-affidavit waqt is-smigh, imma I-qofol jibga’ li
Mario Muscat ta x-xhieda tieghu dak il-hin quddiem il-
Magistrat. 1zda meta |-Magistrat stieden lill-avuka tar-
rikorrent biex jaghmel il-kontro-ezami (prezumibilment
wara li huwa kien diga’ wera li ma kienx f'gaghda li jkompli
jaqdi dmiru aktar), dan wiegeb li langas dak is-smigh ma
kien bizzejjed biex itemm il-kontro-ezami ghaliex fi kliemu
“kieku naghmel kontro ezami lil Mario M uscat, irrid zewg
seduti shah biex naghmillu |-kontro-ezami”*®. Fil-fehma
tal-Qorti, din id-dikjarazzjoni turi li, minkejja l-istat ta’
sahha tal-avukat, il-hsieb kien li dak inhar l-istadju tal-gbir
tal-provi ma jinghalagx jew ma setax jinghalaqg, u dan imur
kontra ta’ I-ordni li kienet inghatat fis-smigh ta’ qabel u li
kemm ir-rikorrent u kif ukoll I-avukat tieghu kienu jafu biha
minn gabel. Dan imur kontra dak li xehed I-istess xhud
tar-rikorrent fil-kors ta’ din il-kawza;

lIli minhabba fdawn il-konsiderazzjonijiet ukoll, il-Qorti
tasal ghall-fehma li r-rikorrent ma sehhlux juri b’'mod i
jikkonvinéi li I-imsemmi degriet gablu ksur tal-jedd tieghu
ghal smigh xieraq;

llli ladarba |-Qorti waslet ghal dawn il-fehmiet, m’huwiex
mehtieg li tistharred l|-eccezzjonijiet |-ohrajn fil-mertu u
m’humiex tal-intimati l-ohrajn*’;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tichad it-talba tar-rikorrent billi ma ntweriex li huwa
garrab ksur tal-jedd tieghu ghal smigh xieraq kif imhares
kemm bl-artikolu 39 tal-Kostituzzjoni jew bl-artikolu 6 tal-
Konvenzjoni; u

¥ pag. 203 tal-atti tal-kawza 51/02
0 Ara n-Nota ta’ Sottomissjonijiet imressqa mill-kumpannija intimata Joseph Caruana Co Ltd, fpagg.
154 - 6 tal-process

Tordna li l-ispejjez tal-kawza jithallsu mir-rikorrent, ghajr
ghal dawk marbutin mas-sentenza preliminari tas-26 ta’
Marzu, 2009, li ghandhom jithallsu kif ordnat fdik is-
sentenza.

Moqrija

< Sentenza Finali >

